
Zonini Luhuva Nampa 3

Gaioni nonoha amike gizo ami gako

1* Monoku olotiva ve neza nigivénega gihila
Gaioga gei luhuva neta imane gizo nogumuve.
Neza geikumu lamanad geleakd nouve.

2 Nigivénega, gigika nene monoku vati oko
nego gelekuke, dmina oko gugupeloka miluma
gelemoko némini manamini neta geitoka zeloko
amiko vati oko minatane loko Omasiloka loaka
nouve.

3 Geza gako gihilamini gapolokdé voaka noane.
Nenemu ligive lugda keza ake gakd gihilaa ale gik-
itoakd anikumu li nimikago gelekuke mulunegu
lamana geleaka nouve.

4 Monoku kelémo molokugo mohd izegipane
lili ina vegenalite gako gihildmini gapolo viaka
nia gako gelekuke mulunegd lamana geleaka

noumo nene haitoliminoko netd makolimo ma avi-
legeminogo ive.

Gaio nasahili oketakumu agepoka limo
> Nigivénega, geza ligivetegini kelémo lamand
oaka noanimé nene alitokati negopa, hotokati
nenegi kelémo vati oakd animo nene vati oko lold

noanize. _ o o
6 Imanel6 Izesuni vegenala zuhatini kovogisalé

nene gigika kemeko nasahili okimiakd anikumu
avetd iaka niave. Izesuni vegend mako geitoka

* 1:1: Apo 19:29; Lom 16:23; 1 Koli 1:14

nivikoma, geza Omasimini gako lili ali iakd ni-
akumu nasahili oketoko kimisele molokako vi-
tamo nenémo lamana inogo ive.

7 Keza Guivahanimini agulizalamule liki
mikasinini ahuliake mondini nomi vegenatokati
moni henokanoni makd alisd amake, mond
hozal6 vinamoé neve.

8 Leza ve nenéminda nasahili o kemeko hize 1¢
okimikuko, moné hozamini hamé hozald ve 10l6

okuko gako gihilda hutili itive loko loletonoimoma
neve.

Tiotelepeko Temetelioko kei gako
9 Neza moné gako lili ali iakd nia vetini
mogondinimd nene Guivahanimini vegenala
zuhaloka luhuva alinipa mako gizumoza, Tiotelepé
eza ve uvoOipina minatove loko loaka noi vémo
gakdne nene gele ahuloaka noive.

10 Nenemu neza vinake oko moloko noititimini
mogonaa ale utdo molanogo uve. Eza lelikumu

soza like alevo letovo oaka noive. Itd nenegod
nomive. Mono vegend nivago eza kelémo amatoka
molamike, vegend lugdate nasahili ikitanigi niago,
gaha kemeake mond lili ali vegenama nene mono
numuini hize Ii okimiake kimisele ahuloaka noive.

11 Nigivénega gihila, vegenalite golesa neta lili
nikoma &minal0 kémegetamo. Netd lamand lili
nikoma kémegetatanize. Neta lamana aliliki vita
vegend nene Omasilokati uté a vegena niave.
Golesa neté aliliki vitamolda nene Omasimini mog-
ona anigi hee liki anigama vegena niave.

12 Vegend mukilite Temetelioni mogonamu
nene lamanale likago gelekune. Ité monoku ai
mogonda mota uté onoimoma neve. Neza amina



3Zoni13 iii 3Zoni 15

oko ve lamana noive loko hize 1é omiaka nouve.
Ité aikumu soza gako losd amumoé nene mota

gelenane.

Vegend gekéini loketamo

13 Gakd lugda muki nemdza, luhuva gizoaka
nagamitunu luhuva gizatove loko gelemuve.

14 Neza geitoka mota vitove loko gele min-
uve. Vo anitekugo legepatunu logele hagele oko
gilitiize.

15 Omasimini hulu nene geitoka mino moloko
minino. Gigive gagave keza gekeka niligitave.
Geza amina oko ligive lagavetini gekéini noloketu
gakd lo kemezo.

